
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2025 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 
	1. ՀՀ ֆինանսների նախարարություն
	09.10.2025թ.

	Ձեր 26.09.2025թ. N ԱԹ//27185-2025 գրությամբ ներկայացված՝ ««Հայաստանի Հանրապետության 2025 թվականի պետական բյուջեի մասին» օրենքում վերաբաշխում, Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը․
Նախագծով առաջարկվում է 1032 ծրագրի «32007. Տարեց և (կամ) հաշմանդամություն ունեցող անձանց շուրջօրյա խնամքի պետական ոչ առևտրային կազմակերպությունների շենքային պայմանների բարելավում» միջոցառման գծով առկա տնտեսումներից 7.4 մլն դրամ վերաբաշխել 1011 ծրագրի «11007. Սոցիալական բնակարանային ֆոնդի սպասարկման ծառայությունների տրամադրում» միջոցառմանը՝ սոցիալական բնակարանային ֆոնդում ներառված նոր շենքերի և դրանց տարածքների պահպանությունն ու սպասարկումը «Օթևան» ՊՈԱԿ-ի լրացուցիչ՝ 11 հաստիքի ավելացմամբ իրականացնելու համար:
Ըստ Նախագծի հիմնավորման՝ հաստիքների ավելացումը պայմանավորված է «Գավառի մանկատուն» ՊՈԱԿ-ին պատկանող մասնաշենքերը, շինությունները և հողատարածքը «Օթևան» ՊՈԱԿ-ին հանձնելու և առկա հեռավորության (ՊՈԱԿ-ի գլխամասից 92 կմ հեռավորության վրա) պայմաններում վերջինիս կողմից սպասարկելու անհրաժեշտությամբ:
Այդ կապակցությամբ մեր կողմից առանձնացվել են մի շարք դիտարկումներ, որոնք կարիք ունեն պարզաբանման.
· Նախագծի հիմնավորմամբ ներկայացված չէ տեղեկատվություն՝ «Օթևան» ՊՈԱԿ-ի կողմից ներկայումս սպասարկվող օբյեկտների, վերջիններիս տարածքային բաշխվածության և առկա ռեսուրսներով սպասարկման անհնարինությունը հիմնավորող փաստարկների մասին:
	 































   Ընդունվել է։ Հիմնավորումը լրամշակվել է։

 ՀՀ կառավարության  2024 թվականի փետրվարի 8-ի N 195-Ա որոշման համաձայն «Օթևան» ՊՈԱԿ-ին անհատույց օգտագործման իրավունքով՝ որպես սոցիալական բնակարանային ֆոնդ, տրամադրվել են «Հաղթանակ» շուրջօրյա խնամքի կենտրոն» պետական ոչ առևտրային կազմակերպությանն ամրացված՝ Շիրակի մարզի Մարալիկ քաղաքի, Շիրազի փողոցի NN 25, 26, 27, 33 և 34 հասցեներում, Լոռու մարզի Սպիտակ քաղաքի «Վարպետաց» թաղամասի, Երիտասարդության փողոցի NN 1, 2, 57 և 58, 1-ին փակուղի NN 2, 4 և 6, 3-րդ փակուղի N 1, 4-րդ փակուղի N 6 հասցեներում և Երևանի Թբիլիսյան խճուղի 3/14 հասցեներում, ինչպես նաև Կապան համայնքի Բաղաբերդի 27, Լոռու մարզի Վանաձոր համայնքի Զեյթունի փողոց 53 հասցեներում գտնվող մասնաշենքերը, շինությունները և հողատարածքները։ ՀՀ կառավարության 2025թ. մայիսի 8-ի N 557-Ա որոշման համաձայն ՊՈԱԿ-ին անատույց օգտագործման իրավունքով տրամադրվել է նաև Գեղարքունիքի մարզ, քաղ․ Գավառ, Ռ․ Թորգոմյան թիվ 5 և Գ․ Նարեկացու  հասցեներում գտնվող մասնաշենքերը, շինությունները և հողատարածքները։
«Օթևան» ՊՈԱԿ-ին հանձնված վերոնշյալ մասնաշենքերն ու հողատարածքները սփռված են Հայաստանի ամբողջ տարածքով: Հաշվի առնելով այն հանգամանքը, որ 2024թ-ի համեմատ 2025թ-ին ավելացել է ՊՈԱԿ-ին ամրացված անշարժ գույքի ծավալը՝ այդ գույքի պահպանման, հսկողության և տեխնիկական սպասարկման համար անհրաժեշտ է համապատասխան մարդկային և ֆինանսական ռեսուրսների ավելացում։  Նոր տարածքների տրամադրմանը զուգահեռ չեն նախատեսվել լրացուցիչ հաստիքային միավորներ կամ ֆինանսավորում։ Առկա է ռիսկ, որ առանց անհրաժեշտ ռեսուրսների ինչպես կազմակերպության վարչարարությունը, այնպես էլ գույքի տեխնիկական վիճակի պահպանումը և մատուցվող ծառայությունների որակը կարող է տուժել։ Հավելենք, որ Որոշմամբ փոխանցված Գավառի տարածքում  գտնվում է 210.68 քառ. մ մակերեսով պահեստ, 74.4 քառ. մ մակերեսով կաթսայատուն, 91 քառ. մ մակերեսով լվացքատուն, 43․28 քառ. մ մակերեսով սրճարան, 40․3 քառ. մ մակերեսով պոմպակայան, 63․6 քառ. մ մակերեսով ջրավազան, որոնց հսկողության և պահպանման բացակայությունը կարող է հանգեցնել գույքի վնասման և ֆինանսական կորուստների։


	· «Օթևան» ՊՈԱԿ-ի տնօրենի ժ/պ-ի 2025թ. N 02/25 հրամանի Հավելված 1-ով հաստատվել է ՊՈԱԿ-ի հաստիքացուցակը, սակայն Նախագծի հիմնավորմամբ բացակայում է տեղեկատվությունն այն մասին, թե հաստիքներից քանիսն են փաստացի զբաղված և, հետևապես, որքան թափուր հաստիքներ են առկա ՊՈԱԿ-ում:

	 Ընդունվել է ի գիտություն։

     Օթևան ՊՈԱԿ հաստիքացուցակը ներառում է 27 հաստիքային միավոր, որը ներկա պահին ամբողջությամբ համալրված է։ 


	· Հիմնավորումներում բացակայում է 7.4 մլն դրամ գումարի հաշվարկը (արդյո՞ք այն ներառում է միայն աշխատավարձի գծով հատկացումներ, թե՞ այլ ծախսեր ևս, աշխատավարձերի հաշվարկման հիմքում ի՞նչ գործակիցներ են կիրառվել, արդյո՞ք դրանք համապատասխանում եմ ՀՀ ԱՍՀ նախարարի 02.02.2023թ. N 20-Ա/1 հրամանով հաստատված Հավելվածի Աղյուսակ 1-ով սահմանված գործակիցներին), ինչպես նաև մեկնաբանությունն այն մասին, թե ինչ ժամանակահատվածի համար է նախատեսված վերոնշյալ գումարի հատկացումը: 

	[bookmark: _GoBack] Ընդունվել է, հիմնավորումը խմբագրվել է:

	· Հայտնում ենք նաև, որ ՀՀ 2026-2028թթ. ՄԺԾԾ-ով, ինչպես նաև 2026թ. պետական բյուջեի՝ ՀՀ ԱՍՀՆ-ի կողմից ներկայացված հայտով առաջարկվել է ընդամենը 3 հաստիքի ավելացում: Մինչդեռ Նախագծով ներկայացվել է առնվազն 11 հաստիքի ավելացման անհրաժեշտություն: Հարկ է նշել նաև, որ ՀՀ կառավարության հավանությանն արժանացած 2026թ. պետական բյուջեի նախագծում վերոնշյալ ծախսերի գծով միջոցներ նախատեսված չեն, հետևապես 2026թ. ընթացքում վերոնշյալ ծախսերի ֆինանսավորումը խնդրահարույց է:
 
	 Ընդունվել է ի գիտություն։

      Հայտնում եմ, որ 11 հաստիքի ավելացումը պայմանավորված է ՀՀ կառավարության 2025թ. մայիսի 8-ի N 557-Ա որոշմամբ, որի համաձայն «Օթևան» ՊՈԱԿ-ին է ամրացվել Գեղարքունիքի մարզ, քաղ․ Գավառ, Ռ․ Թորգոմյան փողոց, թիվ 5 շենք հասցեում գտնվող՝ 2021.7 քառ. մ և 1115.0 քառ. մ մակերեսներով մասնաշենքերը, 193.6 քառ. մ մակերեսով պահեստը, 74.4 քառ. մ մակերեսով կաթսայատունը, 91 քառ. մ մակերեսով լվացքատունը, 6.4 քառ. մ մակերեսով պահակատունը և ՀՀ, Գեղարքունիքի մարզ, համայնք Գավառ, քաղ․ Գավառ, Գ․ Նարեկացու փողոց 3 հասցեում գտնվող՝ 0․431 հա մակերեսով հողամասը, 43․28 քառ. մ մակերեսով սրճարանը, 6․67 քառ. մ մակերեսով պահեստը, 77․49 քառ. մ մակերեսով սրճարանը, 10․41 քառ. մ մակերեսով պահեստը, 57․67 քառ. մ մակերեսով խոհանոցը, 40․3 քառ. մ մակերեսով պոմպակայանը, 63․6 քառ. մ մակերեսով ջրավազանը, 18 քառ. մ մակերեսով պահեստը, 61․15 քառ. մ ծածկը, 26 քառ. մ, 13 խոր․ մ մակերեսով պարիսպը, 32․2 քառ. մ մակերեսով հարթակը, 75․2 քառ. մ, 112․8 խոր․ մ մակերեսով պարիսպը։

	· Հատկանշական է նաև այն, որ 2025թ.-ի ինն ամիսների կատարողական արդյունքներով ընթացիկ ծախսերի գծով շուրջ 68.7 մլրդ դրամ արձանագրված թերակատարումների պայմաններում Նախագծով առաջարկվում է 7.4 մլն դրամը նվազեցնել 1032 ծրագրի 32007 միջոցառման շրջանակներում նախատեսված, նախարարության ենթակայության ՊՈԱԿ-ների հիմնանորոգման աշխատանքների ընդհանուր գումարից: Առաջարկում ենք դիտարկել ընթացիկ ծախսերի իրականացման համար նախատեսված միջոցներից վերաբաշխման հնարավորությունը:
· Ելնելով վերոգրյալից՝ Նախագծի վերաբերյալ հիմնավոր դիրքորոշում կարող ենք հայտնել նշված տեղեկատվության և պարզաբանումների առկայության պարագայում:
	 Ընդունվել է ի գիտություն:




